
Dende l’Área de Participación Ciudadana pensamos que tener 
el poder sobre lo que consumimos y producimos ye un pasu 
vital pa una sociedá más xusta, equitativa, participativa y de-
mocrática.

Por ello, apostamos por un modelo agroecolóxicu y de consu-
mu responsable, dende la idea de poder construír un conceyu 
más saludable, verde y sostenible, meyor pa tola ciudadanía, 
que ponga les persones, y non l’hormigón, nel centro.

Como sociedá, somos responsables porque toos somos con-
sumidores d’alimentos y, portanto, podemos tomar decisio-
nes conscientes que pueden influír na nuestra contorna más 
cercana.

La bolsa de mazanes que compramos nel supermercáu igual 
tien detrás trabayadores explotaes, agricultores locales que 
nun pueden competir nun mercáu que baxa cada vez más el 
preciu del so trabayu, o’l comercio pequeñu de barriu qu’aca-
ba teniendo que cerrar pola competencia deslleal de les gran-
des superficies.

Esti producto que consumimos, posiblemente tenga detrás 
munchos pesticidas y abonos químicos que contaminen la 
tierra y l’agua, o capes de conservantes y plásticos que permiten 
que llegue en condiciones perfectes a esi supermercáu apesar 
de tener andaos miles de quilómetros.

Agroecoloxía y consumu 
responsable frente a 

l’agroindustria
El consumu responsable implica alimentos sanos, de proxi-
midá y de variedaes autóctones. Alimentos consiguíos nos 
mercaos locales y nes tierres más próximes a los nuestros 
llugares y producíos por agricultores que viven nel territo-
riu y que curien la nuestra contorna. Tamién mantienen el 
mundo rural vivu, de manera que protexen les tradiciones 
culturales.

L’agroecoloxía ye una forma de producción d’alimentos que 
nun prexudica’l medio natural porque utiliza recursos y 
mecanismos que proporciona la propia naturaleza frente a 
químicos y pesticidas dañibles pal planeta y la salú. Igual-
mente, el modelo económicu que proporciona esta forma 
d’agricultura ye más sostenible, porque pon nel centro de 
la vida a pequeños y pequeñes agricultores que producen 
l’80% de los alimentos que lleguen a les nuestres meses.

 

Los cambeos que proporcionaría 
na sociedá l’agroecoloxía

	Una agricultura colectiva, orgánica, solidaria.

		Fortalecimientu de la soberanía alimentaria y centra-
lización del productor como actor principal del co-
mercio sostenible.

	Eliminación de los tresxénicos y los agrotóxicos.

		Creación d’una sociedá global y local nueva con una 
producción, distribución y consumu d’alimentos más 
sana, socialmente xusta, económicamente viable y 
culturalmente apropiada.

		Rexeneración del campu con nuevos y nueves agricul-
tores y cultivos nuevos.

		Defensa de la muyer nel campu, por medio de la va-
loración y respecto del so trabayu nos cuidaos de la 
semiente y la producción local nel mundo.

Agroecoloxía ye Vida. 

Compartiendo un Uviéu 
Verde y Sostenible


